
రామా -- నేను వేగిరం వెళ్ళవలెనని నీకు బహుతొందరగా వున్నది యెందుచేత?

కర -- నాకుయేమీ తొందరలేదు. కావలిస్తే వెయ్యేళ్ళు యింట్లోనేవుండండి. వకరోజయినా వూరు దాటిపోతే చాలునని సంతోషించడానికి నాకు పెళ్ళామయినా వున్నదాయేమిటి?

రామా -- ఆహాహాహా. పెళ్ళాలువున్న వాళ్ళందరికీ నేను వెళ్ళిపోవలెనని వుంటుందేమి? నేను యిప్పుడు వ్యభిచారంమానివేసి పెద్దమనిషి నవుతూవున్నాను. మీదటినుంచి బొత్తిగా మానివేస్తాను. నేను వాసుదేవరావు పెళ్ళాము జానికమ్మనువిడిచి వక్కనిముషం తాళలేను. ఆవిడె కేవలమూ జానకీదేవే. నాపాలిటి శ్రీమహాలక్ష్మి. నీమాట తీసివెయ్యరాదు. నేనుకూడా ఆస్టీమరులోనే వెళుతాను. నేను వెళుతూవున్నాను. ఇల్లు పదిలము. మీఅమ్మగారు తానువచ్చేలోగా మంచిదాసిని కుదుర్చుమని చెప్పిపోయింది. ఆమాటమరచిపోకు. ఇవిగో యింటితాళము చెవులు. రేపు ఆదివారంగనుక నేను రావడం రెండురోజులు ఆలస్యమయినా యీలోపుగా అమ్మగారు ధవిళేశ్వరంనుంచివస్తే తాళంచెవులియ్యి. (అని వెళ్ళుచున్నాఁడు)

కర -- ఈయనను వదల్చుకున్నాను. ఇఖ నాపెళ్ళాం యిక్కడకు స్వేచ్ఛగా రావచ్చును. వచ్చేటప్పుడుమాత్రం నాపెళ్ళాము దోవలో యీయనకంట పడకుండా రావలెను. ఆలావస్తే ఈరాత్రి మాప్రభువుగారి పడకగదిలో పందిరి పట్టెమంచంమీద మా మోహినీ నేనూ రాజదంపతులలాగు వుంటాము. అదుగో మోహిని వస్తూవున్నది.



[అప్పుడు మోహిని ప్రవేశించుచున్నది.]




మోహి -- కరటకరెడ్డీ! నీయజమానుఁడు వూరికివెళ్ళినాఁడా!

		 ఈ పేజీలో చివరి మార్పు 30 నవంబరు 2017న 14:09కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.



		గోప్యతా విధానం
	వికీసోర్స్ గురించి
	అస్వీకారములు
	Code of Conduct
	వృద్ధికారులు
	గణాంకాలు
	కుకీ ప్రకటన
	మొబైల్ వీక్షణ



		[image: Wikimedia Foundation]
	[image: Powered by MediaWiki]





		

	
 

 

		
		

Toggle limited content width







